8.

KhQrbuun                                  HQr Zhuopvy

課文                                          好厝邊
HQr zhuopvy, hQr zhuopvy.

好     厝邊,       好   厝邊.
Taixkef kviebin chiQx-mimy.

大家       見面     笑咪咪.
Lie ka goar taux pviax purnsQx,

你  給  我    鬥    傾      畚掃,
Goar ka lie kox gyn’afvy.

我    給 你   顧   囝仔嬰.
Lie chviar goar ciah tee,

你    請      我    食   茶,
Goar chviar lie lym kapy.

我      請      你   飲  咖啡.
Toax ti ciaf, cyn suosi.

住    在這裡, 真  恣是.
BQea hii bQea baq khix chiauchi.

買     魚   買    肉   去      超市.
Kafmmo hoatsiQf u pvixvi.

感冒        發燒    有  病院.
Iukiok ho laang kiax phQef kab kiax cvii.

郵局    乎  人     寄     批     和    寄   錢.
Akofng, amar aix khix konghngg thiaobuo liam koasy.

阿公,     阿媽 愛   去      公園        跳舞      念    歌詩.
Khaq chviux tQ chviux hittiaau “Susiongky”.

較       唱      就   唱       彼條     “思相枝”.
Svakhg konghngg toaxchiu-khaf.

三角        公園       大樹       腳.
Uxlaang thiaobuo, uxlaang chviuokoaf.

有人          跳舞,     有人       唱歌.
Uxlaang teq akzuie, uxlaang saux thokhaf.

有人       在  沃水,    有人      掃    土腳.
Taixkef lorng cyn aix laai ciaf.

大家        攏    真  愛  來  這裡.
Gwsuu:

語辭﹕
zhuopvy                     kviebin                 purnsQx                  gyn’ar

厝邊                            見面                     畚掃                        囝仔
chviar                         kapy                     suosi                        chiauchi

請                               咖啡                     恣是                          超市
kafmmo                     hoatsiQf                pvixvi                       iukiok

感冒                             發燒                   病院                          郵局
konghngg                   thiaobuo               akzuie                       thokhaf

公園                             跳舞                    沃水                           土腳
ZQrkux Liexnsip:

造句練習﹕
1. hQr zhuopvy

Yn si goarn ee hQr zhuopvy.

HQr zhuopvy tiQqaix hoxsiong ciaokox.

2. … ka goar taux …
Chviar lie ka goar taux pviarsaux`cide.

Y korng y Qe ka goar taux khachiuo.
3. … ka goar kox …
Y ka goar kox niau’ar, goar ka y kox kawar.

Goar ka yn kox zhux, yn ka goar kox siQfmoe.

4. goar chviar lie …
Goar bQeq chviar lie khix lym kapy.

Goar chviar lie laikhix goarn taw chitthQo.

5. …ho laang…
Haghau si ho laang Qh bad tQxlie ee sofzai.

Iukiok si ho laang kiax phQef kab bQea iuphiQx ee.

6. uxlaang teq …uxlaang teq …
Lie khvoax, hiaf uxlaang teq chviuokoaf, uxlaang teq thiaobuo.

Konghngg`nih, uxlaang teq thagzheq, uxlaang teq phahkiuu.

7. …lorng cyn aix…
Goarn taixkef lorng cyn aix khix yn taw chitthQo.
Yn lorng cyn aix laai ciaf khvoax tiexnsi.

Gaxnguo:

諺語﹕
1. Oafnchyn, putjuu kixnliin.

遠親,          不如    近鄰.
2. Chienkym bQea zhux, baxnkym bQea zhuopvy.

千金           買     厝,    萬金        買      厝邊.
3. Ho laang hongpien, kaki hongpien.
乎  人        方便,     家己   方便.
4. Jinzeeng laau cidsvoax, jidau hQr siQkhvoax.

人情        留     一線,     日後  好    相看.
5. Su toa su sQex, kviebin ciu soaq.

事  大 事   細,    見面    就   煞.

